
ҚР Парламенті Мәжілісінің 
Қазақстан халқы Ассамблеясы 
депутаттық топтарының ел өңірлерінде жұмысы туралы

2021 жылғы 8-22 желтоқсан аралығында Қазақстан халқы Ассамблеясының XXIX сессиясында және 2021 жылғы 21 қазанда Ассамблея Кеңесінің отырысында Тұңғыш Президент – Елбасы Н.Ә. Назарбаев пен Қазақстан Президенті Қ.К. Тоқаевтың берген тапсырмаларының орындалуына депутаттық бақылауды жүзеге асыру аясында ҚР Парламенті Мәжілісінің депутаттары – Қазақстан халқы Ассамблеясының депутаттық тобының мүшелері еліміздің өңірлеріне жұмыс сапарларын жүзеге асырады. 
Осы жұмыс шеңберінде депутаттар Қазақстан халқы Ассамблеясының және оның қоғамдық құрылымдарының мүшелерімен – аналар кеңестерімен, Қоғамдық келісім кеңестерімен, ҚХА ғылыми-сараптамалық топтары мен кафедраларымен, «Ассамблея жастары» жастар ұйымымен, ғылыми және шығармашылықзиялы қауыммен, медиаторлармен, журналистермен, қоғамдық пікір көшбасшыларымен, сондай-ақ жоғары оқу орындары мен колледждердің студент жастарымен, қоғамдық және үкіметтік емес ұйымдармен, еңбек ұжымдарымен жалпыұлттық бірлік пен қоғамдық келісімді нығайтудың өзекті мәселелері бойынша кездесулер өткізеді.
Бұдан басқа, Мәжіліс депутаттарының халықпен кездесулері өтеді, олардың барысында Елбасы Н.Ә. Назарбаевтың «Тәуелсіздік сабақтары» және Қазақстан Президенті Қ.К. Тоқаевтың «Тәуелсіздік бәрінен қымбат» және бағдарламалық мақалалары негізінде Тәуелсіздік кезеңіндегі бейбітшілік пен келісім саясатын іске асыру қорытындылары шығарылатын болады.
Сонымен қатар, депутаттар өңірлердің ішкі саясат басқармаларымен, «Қоғамдық келісім» мекемелерінің ұжымдарымен Елбасы және Мемлекет басшысы тапсырмаларының орындалу барысы туралы кездесулер өткізеді.
Осы жұмыстың қорытындысы бойынша депутаттар этносаралық қатынастар саласындағы мемлекеттік саясатты одан әрі жетілдіру және еліміздегі бірлік пен келісімді нығайту жөнінде ұсынымдар мен ұсыныстар дайындайтын болады.

